
ANNOTATSIYA
Globallashuv sharoitida kuchayib borayotgan integratsion jarayonlar va axborotlar tizimining
xalqaro darajaga rivoj topishi, raqobatning kuchayishi sotsial boshqaruvga bo‘lgan munosabatni
foydali tomonga keskin o‘zgartirishi boshqaruv tizimidagi ijtimoiy moslashuvni kuchaytiradi.
Ijtimoiy jarayonlar boshqaruvining mukammallashuvi hozirgi sharoitda ta’lim tizimi axborotlarini
qayta ishlab tahlil qilib, yig‘ish tizimini takomillashtirishni talab qiladi. Rivojlangan raqobatchilik
muhiti 0‘z navbatida mahsulot va xizmatlar sifatini doimiy oshirib borishni talab etgan holda ularni
taqdim etuvchilarning raqobatbardoshligini aniqlashda muhim ahamiyat kasb etadi. Muallif
tomonidan maqolada oliy o‘quv yurtlarini boshqarish mexanizmidagi sifat menejmenti tizimining
xususiyatlari; uni joriy etish va amalga oshirishdan kutilgan natijalar o‘rtasidagi nisbat, shuningdek,
oliy o‘quv yurti professor-o‘qituvchilari va xodimlarining ushbu boshqaruv resursiga munosabatini
o‘rganish magsadida sotsiologik tadqiqotlar o‘tkazilgan va tahlil natijalari keltirilgan.
Kalit so‘zlar: sifat, menejment, tizim, oliy o‘quv yurti, professor-o‘qituvchilar, boshqaruv,
so‘rov, respondent, baholash, iste’molchi.

AJllmkapueBa AbJIOXOH,

K.COII.HAyK, JOKTOopaHT Kadeapsl «Couunonorus™
HanuonansHoro ynuepcurera Y30eKkucTana

ITPOBJIEMbBI BHEJIPEHUA CUCTEMbBI MEHE/KMEHTA KAYECTBA
OBPA3OBAHUA

AHHOTAIMSA

PasBurue paCTymel‘/'I CUCTCMbl HHTCTPALIHUOHHBIX IIPOLICCCOB n I/IH(I)OpMaI_II/II/I a0
MCKIAYHAPOAHOTO YPOBHA B YCIOBUAX FJ'IO6aJ'II/I3a]_II/II/I, PE3KOC HU3BMCHCHHC OTHOLICHUSA K
CONMAJIbBHOMY YIIPABJICHUIO B PC3YJIbTATC YCHUJICHHUS KOHKYPCHIHUH B CTOPOHY ITOJIC3HOI'O IMOBBIIACT
CONMAJIBHYIO aJanTalluio B CUCTCMC YIIPABJICHUS. COBepH_IeHCTBOBaHI/Ie yHpaBJICHU COLIUAJIbHBIMU
nmponeccamunu Tp66yeT COBCPHICHCTBOBAHUA CUCTCMEIL c60pa MyTEM BOCHPOU3BCIACHHA W aHAJIM3a
I/IH(I)OpMaI_II/II/I O6pa3OBaTeHLHOﬁ CUCTCMbI B COBPCMCHHBIX YCJIOBUAX. cI)yHKI_II/IOHI/IpOBEIHI/IG B
YCIOBHUAX CTPECMUTCIIbHO MCHATOICTOCHA CCTOAHAIIHCTO PhIHKA TpeGyeT HOBOI'O B3IJIsia Ha BOIIPOC

yIpaBJIeHUs] KaueCTBOM. Pa3BUTas KOHKYpEHTHas Cpea, B CBOIO oyepesb, MpUoOpeTaeT BaKHOE
3HAa4YeHUE B ONPEJEICHUH KOHKYPEHTOCIIOCOOHOCTH IMOCTABIIMKOB TOBApOB U YCIYT, TPeOyrOmUX
MIOCTOSIHHOTO TIOBBIILIEHUS UX KadecTBa. B craThbe aBTOPOM paccMOTPEHbI OCOOEHHOCTH CHUCTEMBI
MEHE/UKMEHTa KauyecTBa B MEXaHM3ME YIPaBJICHHMsS BBICHIMMU YYEOHBIMH 3aBelICHHUSIMM;
COOTHOILLIEHHUE MEXAY 0)KMIAEMBIMH PE3YyJIbTaTAMU €€ BHEAPEHUS U PEaIN3alliy, a TAK)KE IPOBEIECHO
COLIMOJIOTMYECKOE MCCIEAOBAaHUE M MPEACTABIEHBl PE3YJbTaThl aHaINW3a C LEJIBI0 H3YYECHHUS
OTHOIIEHHS POQECCOPCKO-MPEINOIaBaTeILCKOT0 COCTaBa M MEpCcoHalla By3a K JJAHHOMY pecypcy
yIpaBJICHUS.

KaueBble ci0Ba: KayecTBO, MEHEKMEHT, CHUCTeMa, BbICIIee Yy4yeOHOE 3aBelleHHE,
IperoiaBaTeNd, MEHEXKMEHT, OIPOC, PECIIOHIEHT, OLIEHKA, IOTPEOUTENb.

Alikarieva Alokhon,

Candidate of Social Sciences,

doctoral student of the Department of Sociology

of the Mirzo Ulugbek National University of Uzbekistan,
e-mail: alohon77@ya.ru

PROBLEMS OF IMPLEMENTATION OF THE EDUCATIONAL QUALITY
MANAGEMENT SYSTEM

ABSTRACT
The development of an increasing system of integrative processes and information to an
international level in the context of globalization, the sharp change in the attitude towards social
management of increased competition towards useful increases social adaptation in the management
system. The perfection of social process management requires the improvement of the collection
system by reproducing and analyzing the information of the educational system in the current
conditions. Functioning in today's rapidly changing market requires a new look at the issue of quality
management. A developed competitive environment, in turn, becomes important in determining the
competitiveness of suppliers of goods and services that require constant improvement of their quality.
In the article, the author examines the features of the quality management system in the management
mechanism of higher education institutions; the relationship between the expected results of its
implementation and implementation, as well as conducted a sociological study and presented the
results of the analysis in order to study the attitude of the faculty and staff of the university to this
management resource.
Keywords: quality, management, system, higher education institution, teachers,
management, survey, respondent, assessment, consumer.

KIRISH

So‘nggi yillarda mamlakatimizda sodir bo‘layotgan o°zgarishlar nazariy va amaliy xarakterga ega
bo‘lgan va ta’lim tizimini rivojlantirish uchun juda muhim bo‘lgan bir qator munozarali va dolzarb
muammolarni ochib bermoqda. Hozirgi jamiyatimizni o‘zgartirish sharoitida ta’lim sifatini boshqarish
nazariyasi, metodologiyasi va amaliyoti masalalari ustuvor masalalarni o‘z ichiga oladi. Ta’limni
boshqarishning ilmiy asoslarini izlash, istigbolli yondashuvlar, keng ko‘lamli ta’lim faoliyati
respublikamiz ta’lim tizimini modernizatsiya qilishning asosiy vazifalaridan biridir.

Ta’lim sohasidagi boshqaruv faoliyatining ma’nosi ijtimoiy buyurtmaning ta’lim tizimining
salohiyatiga mos kelishini ta’minlashdan iborat. Hozirgi kunda ta’lim sifati, uning magsadlari ta’limdan
tashqari tizimlar — davlat, jamiyat, iqtisodiyot va ish beruvchilar tomonidan belgilanadi. Ta’lim xizmatlari
bozoriga moslashishi kerak bo‘lgan ta’lim tizimini sotsial boshqarishning o‘zgacha strategiyasiga ehtiyoj
tug‘ildi. Ta’lim tizimini isloh qilish, uning sifatini oshirish bo‘yicha turli ishlanmalar, boshqaruvni
takomillashtirish chora-tadbirlari shunga qaratilgan bo‘lishi kerak.

Prezidentimiz tomonidan 2023-yilga “Insonga e’tibor va sifatli ta’lim”, deb nom berilishi [1],
yurtimizda barcha islohotlar zamiri “Inson qadri uchun” degan tamoyilga asoslanishini yana bir bor

60



IDKTAMOUI TALKIKOTIAP KYPHAIA | KYPHAR COLMANBHbIX MCCTIELOBAHMIA | JOURNAL OF SOCIAL STUDIES NeSI-3 12024

isbotladi. Bugun mamlakatimizda ilm-fanning rivojlanishi, yurtimizning zamonaviy texnologiyalar
asosida ravnaq topishida ta’lim tizimiga e’tiborni kuchaytirish eng dolzarb masala hisoblanadi.

METODOLOGIYA

Jamiyatni magsadli boshqarish xalqimiz tabiatiga o‘tmishdan salbiy meros sifatida o‘tgan
irratsionalistik kayfiyatlardan, ya’ni voqelikni chuqur his etmaslik, yuz berayotgan jarayonlar,
o‘zgarishlarni, tashqi va ichki xavflarni anglab yetmasdan g‘aflatda yashayverishdan ishonchli
muhofaza ham etadi, deb fikr yuritadi o‘z risolasida mashhur sotsiolog olim M.B.Bekmurodov [2].
Shuningdek, davlat va jamiyat boshqaruvida kompromiss emas, balki konsensus nazariyasiga
tayanilmoqda. Ijtimoiy munosabatlarda konsensus, ya’ni hamjihatlik, yakdillik nazariyasi
odamlarning ko‘tarinki ruhiyatini ta’minlovchi ijtimoiy-ma’naviy mubhitni barcha oila, mahalla,
korxona va tashkilotlarda shakllantirilish talabi sifatida namoyon bo‘lmoqda va bu talab keng
ko‘lamli ijtimoiy harakatga aylanmoqda [3]”, deya ta’kidlaydi M.B.Bekmurodov.

Respublikamiz taniqli sotsiologlaridan yana biri A.Xolbekovning [4] fikricha, boshqaruv —
ijtimoly munosabatlarni tartibga solishga qaratilgan faoliyatdir, u eng kam vosita (vaqt, kuch va
zahiralar) sarflab, eng yuqori natijaga erishish bo‘yicha aniq magsadli, rejali va ongli ravishda tashkil
etilgan hamda nazoratni talab etadigan aqliy faoliyatdir. Ommani magqsadli boshqarish va bu
jarayonlarni milliy manfaatlar hamda umuminsoniy tamoyillar mutanosibligi negizida amalga
oshirish mamlakatning umumiy intellektual va estetik, ijtimoiy-iqtisodiy taraqqiyotiga, siyosiy va
axloqiy barqarorligiga mustahkam zamin yaratadi.

Mamlakatimizda menejment fanining rivojlanishiga salmoqli hissa qo‘shgan olimlardan
M.Sharifxujaev, Yo.Abdullaevlar boshqaruv — bu o‘ziga xos yuksak san’at va mahoratni talab
qiluvchi tanlov, shu tanlov asosida qaror qabul qgilish va uning bajarilishini nazorat qilishdir, deb
ta’kidlab, quyidagicha ta’rif beradi: “boshqaruv - bu tanlov, qaror qabul qilish va uning bajarilishini
nazorat qilish jarayonidir” [5]. Akademik S.S.G‘ulomovning fikricha, “menejment — maqsadga
muvofiq boshqaruv usuli yoki mehnatni samarali tashkil qilishga yo‘naltirilgan boshqaruvdir. Hozirgi
davrda menejment — boshqaruvga qo‘yiladigan turli talablarni, ya’ni ish usuliga, ishni olib bora olish
qobiliyatiga, odamlar harakatini birgalikdagi faoliyatda to‘g‘ri yo‘naltirish san’ati va fanga
qo‘yiladigan talablarni qattiq, ma’muriy talabisiz belgilangan maqgsadning bajarilishini o‘zida aks
ettiradi” [6].

Igtisodchi olimlardan biri M.X.Saidov [7] oz risolasida boshqaruv faoliyati 0°z mohiyati va
tavsifiga ko‘ra jamiyat hayotida aqliy tartibga solish ahamiyatiga ega ekanligini ta’kidlaydi. Insoniyat
fan-texnika, iqtisodiyot va ijtimoiy yutuqlarini qanchalik ko‘paytirib borsa, boshqaruv faoliyatining
shunchalik ilmga bo‘lgan talabi to‘xtovsiz oshib borishi sodir bo‘ladi. «Boshqaruvning mohiyati —
obyektiv va subyektiv sharoitlarini qo‘yilgan maqsadga erishishga imkon beradigan nisbat va
munosabatda bo‘lishini ta’minlashdan iborat», deb fikr yuritadi.

M.X.Saidov zamonaviy rahbarning muhim boshqaruv maqgsadi o‘z xodimlarini axloqiy
jihatdan yuksak darajaga ko‘tarish, ularni ma’naviy jihatdan sog‘lom jamoaga aylantirishdan iborat
bo‘lib, boshqaruv bu hamisha hukmronlik, insonlar ustidan amr etishlik imkoni, lekin hokimlik
oqgilona bo‘lishi lozimligini ta’kidlaydi. Har qanday tashkilotning me’yorda faoliyat ko‘rsatishi
boshqaruv tizimidagi hokimiyatni to‘g‘ri taqsimlashga bog‘liq. Boshqaruv tizimidagi tartibga
tushirilgan maqomlar istalgan tuzilmaning me’yorida faoliyat ko‘rsatishining muhim sharti, - deb
hisoblaydi.

G*.M.Qosimovning fikricha, “menejment — bu boshqarish orqali ishlarni amalga oshirish,
ishbilarmonlar qanday ish yuritishini o‘rgatish, yangi boshqarish tafakkurini shakllantirishdir.
Menejment deganda firmalarning maqsadiga erishishlarini tashkil etish, rejalashtirish, nazorat qilish,
tashkilot ichidagi o‘zaro ta’sir etishni muvofiqlashtirish, firma salohiyatidan foydalanish orqali
jarayonlar, munosabatlar, harakatlarni amalga oshirish kabilar anglanadi” [8].

Pedagoglardan R.X.Djuraev, S.T.Turg‘unovlar “ta’lim menejmenti — bu ilmiy asosda tashkil
etilgan, o‘ziga xos pog‘onaviylikka asoslangan boshqaruv: rahbar, pedagogik jamoa, ta’lim
oluvchilar jamoasi. Shunga ko‘ra boshqaruvni turli xil modellar asosida amalga oshirish mumkin:
integral model, birinchi pog‘ona — pedagogik jamoa faoliyatini boshqarish, ikkinchi pog‘ona —
o‘quvchilar faoliyatini boshqarish” [9] ekanligini ta’kidlaganlar.

Demak, menejmentni belgilangan maqsadlarga erishiladigan asosiy faoliyatni tashkil etishni
ta’minlaydigan alohida faoliyat turi sifatida tushunish mumkin. Menejment umumiy faoliyat bilan
bog‘langan bir nechta elementlar (insonlar, tashkilotlar) mavjud bo‘lganda paydo bo‘ladi va bunday
faoliyatning ma’lum bir umumiy magsadi mavjud. Ta’lim sifatini boshqarish tartibga solish, sifat
xususiyatlarini saqlab qolish, takomillashtirish va rivojlantirish maqsadida ta’limga ta’sir qilishdan
iborat.

Ta’lim sifatini boshqarishning muhim xususiyati shundaki, u o‘quv jarayonidan alohida amalga
oshiriladigan maxsus faoliyat turidir. Shuningdek, bu shuni anglatadiki, ta’lim tizimini boshqarish uchun
o‘zining munosabatlar tizimi va hal qilinadigan vazifalariga (boshqaruv funksiyalari) ega bo‘lgan maxsus
tashkilotlar (boshqaruv tuzilishi) yaratiladi.

Menejment zarurati boshqariladigan tizimning jadalligi bilan bog‘liq. Menejment nazariyasiga oid
adabiyotlarda ta’kidlanganidek, agar biron bir tizim doimo bir xil holatda bo‘lishi mumkin bo‘lsa, unda
boshqgaruvning hojati yo‘q. Menejmentning ma’nosi jadal tizimga ma’lum o‘zgarishlarni amalga oshirish
uchun magsadli ta’sir qilishdan iborat. Refleksiv boshqaruv muammolari T.M.Davsidenko,
B.C.Lazarev, M.M.Potashnik, P.I.Tretyakov, T.N.Shamova asarlarida yoritib berilgan [10].

Ta’limni, xususan, ta’lim muassasasini refleksiv boshqarish jarayoni va shaxsning rivojlanishiga
ta’sir giluvchi omillar bilan bog‘liq bo‘lib, unda harakatlarning ma’nosi ro‘yobga chiqadi, magsadli
transformatsion faoliyat zarurati amalga oshiriladi. O‘z-0‘zini chuqur anglash quyidagi jarayonlarning
rivojlanishiga olib keladi: “o°zini 0°zi anglash—o‘zini namoyon qilish—o°zini 0‘zi tasdiglash—o‘zini o°zi
ifoda etish—o°zini 0‘zi boshqarish”. Ta’lim muassasasining rivojlanishini boshqarish jarayonida konsalting
faoliyatini tashkil etishda tahlil va diagnostika qilish muhim ahamiyatga ega, ular asosida konsalting
jarayoni yoki ta’lim muassasasini rivojlantirish loyihasi rejalashtiriladi va tashkil etiladi. Bunda refleksiv
boshqaruv o‘zini o°‘zi tahlil gilishga, o‘zini o‘zi baholashga asoslanadi. Professor-o‘qituvchilar o‘z
faoliyatlari natijalarini tashqi ekspertlar tomonidan muassasa faoliyatini tahlil giladigan ko‘rsatkichlar
bo‘yicha aniq baholashlari kerak bo‘ladi.

So‘nggi yillarda ta’lim sifatini boshqarishning mohiyatini belgilovchi ta’lim sifati menejmentini
rivojlantirishning eng muhim tendensiyasi tizimli yondashuv bo‘lib, u nafaqat uslubiy tadgiqotning bir turi,
balki murakkab dinamik muhitda yaxlit va majmuaviy ta’lim boshqaruvini taqdim etish imkonini
beradigan boshqaruv tafakkurining zamonaviy usuli sifatida qaraladi.

ASOSIY QISM

Sifat menejmenti tizimi — bu oliy o‘quv yurtlari faoliyati parametrlarining belgilangan
talablarga muvofiqligini ta’minlash uchun xodimlarning o‘zaro hamkorligini muvofiqglashtirish
uchun mo‘ljallangan standartlarni ishlab chiqish va ularning bajarilishini nazorat qilish orqali
harakatlarni rasmiylashtirishdan iborat ma’muriy-boshqaruv vositasidir. Demak, ta’lim xizmatlari
sohasi sifatida ta’lim olish har qanday oliygohning asosiy, maqsadli tarkibiy qismi, ular ta’lim
xizmatlarini taqdim etadi. Shu munosabat bilan oliygohning ta’lim faoliyatini baholashning eng
muhim mezonidir.

Sifat menejmenti tizimi (SMT) mohiyatini ko‘rib chiqgar ekanmiz, ushbu boshqaruv
resursining mazmuni, uning ijtimoiy magqgsadi, shakllanish tarixi, amalga oshirish shakllari va
usullarini aniqlashimiz kerak. Bu esa ushbu resurs oliy ta’limga qanchalik qo‘llanilishi kerakligini
aniqlashga imkon beradi.

Igtisodchi-olimlarning fikriga ko‘ra, bozor iqtisodiyoti sharoitida ishlab chiqarish
jarayonining doimiy yaxshilanishini, ham mahsulot, ham butun tashkilotning raqobatbardoshligini
oshirish bo‘yicha chora-tadbirlarni amalga oshirishni ta’minlaydigan tashkilotlarni boshqarishning
samarali tizimini joriy etish zarurati tobora muhim ahamiyat kasb etmoqda. Zamonaviy “boshqaruv
tizimi nafaqat o‘zgaruvchan vaziyatga javob bera olishi va yo‘l qo‘yilgan noto‘g‘ri hisob-kitoblarni
tuzatishi, balki kompaniyaning rivojlanish sur’atlarini oshirishi kerak” [11].

Sifat menejmenti tizimining shakllanishi va rivojlanishini tahlil qilish asosida ba’zi
qonuniyatlarni aniqlashimiz mumkin bo‘ladi. SMTni mikro va makrosotsiologik darajada ko‘rib
chigamiz. Mikrosotsiologik daraja — bu bitta alohida olingan korxonada sifat tizimini joriy etishdir.
T.V.Grexova o‘zining sotsiologiya bo‘yicha dissertatsiya ishida quyidagilarni ta’kidlagan:
“zamonaviy tashkilotlar muvaffaqiyatli va hayotga chidamli bo‘lish magsadida doimo o‘zlarini

rivojlantirish yo‘llarini izlaydilar va hozirgi vaqtda tashkiliy rivojlanishning eng universal usullaridan
biri bu sifat menejmenti tizimi (SMT) hisoblanadi. Tashkilotda yaxshi tuzilgan va samarali
ishlaydigan SMT — bu biznes tashkilotining umumiy samaradorligini oshirish va natijada tovarlar va
xizmatlar sifatini yaxshilash, ishlab chiqarilgan mahsulotlar narxini kamaytirish va tannarxni
pasaytirish imkoniyatlarining kuchli vositasidir. Shu sababli, sifat menejmenti tizimini yaratish va
doimiy takomillashtirish kompaniyani muvaffaqgiyatga olib keladigan eng muhim raqobat
afzalliklaridan biridir va uning bozordagi mavqgeini mustahkamlash tashkilotga o‘z xodimlarining
farovonligini oshirishga, ijtimoiy kafolatlarni ta’minlashga imkon beradi va pirovardida bu orqali
ularning kelajakka ishonchini oshiradi” [12].

Shunday qilib, sifat menejmenti tizimi (SMT) tarkibini quyidagi ikkita asosiy quyi tizimga
keltirish mumkin:

- me’yoriy-nazorat quyi tizimi, uning doirasida oliy o‘quv yurti faoliyati uchun zarur bo‘lgan
hujjatlarni (asosiy jarayonlar va faoliyatni tavsiflovchi standartlar va qoidalarni, ishlab chiqilgan
me’yorlarning bajarilishini nazorat qilish) tayyorlash amalga oshiriladi;

- aloqa va muvofiqlashtirish quyi tizimi, u asosiy funksiyalarini amalga oshirish jarayonida
xodimlar va bo‘linmalar o‘rtasidagi o‘zaro munosabatlarning to‘g‘ri tartibini, oliy o‘quv yurti
ma’muriyati va uning xodimlari o‘rtasidagi teskari aloqalarni ta’minlaydi.

Har ganday boshqaruv tizimi nafaqat rasmiy ko‘rsatkichlar va faoliyat natijalarini hisobga
olishi kerak, balki uning haqiqiy mazmunini tahlil qilishga murojaat qilishi kerak. Oliy o‘quv
yurtlarida sifat menejmenti haqida gap ketganda, sifatni obyektiv baholash va umuman, boshqaruv
samaradorligini faqat zarur hujjatlarni tekshirish natijalari, tegishli o‘quv-uslubiy hujjatlar
to‘plamining mavjudligi va boshqalar asosida olish mumkin emasligi aniq, sifat mezonlarini
aniqlashga kompleks yondashuv zarur.

Bizning tajriba tadqiqotimiz shuni ko‘rsatdiki, oliy o‘quv yurtlari boshqaruv tizimiga sifat
menejmenti tizimini joriy etish va amalga oshirish uchun jiddiy qiyinchiliklar mavjud. Tadqiqot
natijalarini sarhisob qilar ekanmiz, shuni ta’kidlash mumkinki, oliy ta’limda sifat menejmenti tizimini
yaratishga bir nechta omillar to‘sqinlik qilishi mumkin. Tadqiqotdan maqsadimiz, professor-
o‘qituvchilar va mutaxassislarning universitetdagi sifat menejmenti tizimi mazmuni va
samaradorligini baholashiga, shuningdek, ularning ushbu boshqaruv resursiga va uni oliy ta’lim
muassasalarida joriy etish istigbollariga bo‘lgan munosabatiga aniqlik kiritishdan iborat edi.

Biz o°‘z oldimizga qo‘ygan vazifalarimizdan biri, professor-o‘qituvchilardan universitetda
sifat menejmenti tizimi samaradorligini baholash bo‘yicha ma’lumotlarni olish, xorij oliy ta’limi
tajribasi va an’analarini hisobga olgan holda, mahalliy o‘ziga xosliklar nuqtai nazaridan, SMTni
optimallashtirish va uni oliy o‘quv yurtlarida joriy etish istigbollarini belgilashdir [13].

Tadqiqot respublikamiz oliy o‘quv yurtlarida 2022 yil mart-oktyabr oylarida o‘tkazildi.
Tadqiqotda oliy o‘quv yurtlaridan 612 ta respondent qatnashdi. So‘rov anketasi 25 ta savoldan iborat
bo‘lib, unga asosan unversitet haqida va unda sotsial, iqtisodiy va boshqa sharoitlar, ya’ni professor-
o‘qituvchilarning dars jarayoniga munosabatlari, universitetdagi ta’lim sifati, ta’lim jarayonidan
qoniqish darajasi va sifat menejmenti tizimi va uning samaradorligini baholash bo‘yicha muammolar
kiritildi.

Respondentlar orasida universitetda 15 yildan ortiq ishlab kelayotgan professor va
dotsentlarning 74 foizi, ish stajlari 5 yil va undan ortiq bo‘lgan o‘qituvchi va katta o‘qituvchilarning
26 foizi ishtirok etdi. Respondentlarning yoshi quyidagicha bo‘ldi: yosh o‘qituvchilar (35 yoshgacha)
—46,5%, 35 yoshdan oshgan “yetuk” o‘qituvchilar — 53,5%. Erkaklar va ayollar mos ravishda 38%
va 62% ni tashkil etdi.

Professor-o‘qituvchilardan va xodimlardan sifat menejmenti tizimi haqida so‘ralganda,
ulardan 45% habari borligini va qolgan 55% qisman ma’lumotga ega ekanligi ma’lum bo‘ldi.
Professor-o‘qituvchilar yangi boshqaruv resursiga bo‘lgan ehtiyojni to‘liq baholay olishlari uchun
ularni ushbu sohadagi tajriba bilan tanishtirish, mohiyatini tushuntirish va ushbu resursning samarali
ishlashi uchun nima qilish kerakligini ko‘rsatish kerak bo‘ladi. Aksariyat nazariyotchilar tashkilotda
SMTni joriy etish jarayoni treningdan boshlanishi kerakligini ta’kidlaydilar. Innovatsiyalarni rad
etish, ko‘pincha, ularning mohiyati va magsadini noto‘g‘ri tushunish bilan bog‘liq. Ta’lim

muassasalariga SMTni joriy etishning dastlabki bosqichida uning mohiyatini o‘rgatish jarayoni
ko‘pincha majburiy asosda amalga oshiriladi. Majburiy omil g‘oyaning o‘zini rad etishga olib kelishi
mumkin.

So‘rov natijalarini sarhisob qilish shuni ko‘rsatdiki, SMT bo‘yicha ma’lumotga ega bo‘lgan
professor-o‘qituvchilar, xodimlar, umuman olganda, SMT yutuglarini ijobiy baholadilar va juda aniq
va qiziqarli javoblarni shakllantirdilar, chunki respondentlarda ochiq savollarga javob berish
imkoniyati ham mavjud edi.

“Sizningcha, sifat menejmenti tizimi (SMT)ga universitetda boshqarishning muqobil
resurslari bormi?” degan savolimizga respondentlardan quyidagi javoblarni oldik: “hozirgi kunda
SMTga muqobil yo‘q” — 20%, “SMT an’anaviy boshqaruv usullari bilan bir qatorda qo‘llanilishi
mumkin” — 50%, “universitetda an’anaviy (vaqt sinovidan o‘tgan) boshqaruv usullaridan foydalanish
yaxshiroqdir” — 15%, “universitet SMTsiz ham yaxshi faoliyat yurita olgan va yurita oladi” — 12%,
qolgan respondentlar esa javob berishga qiynalishgan. Qayd etish joizki, 15 yildan ortiq ish stajiga
ega bo‘lgan professor-o‘qituvchilar oliy o‘quv yurtida SMT mavjudligi zarurligini butunlay inkor
etishgan. Bundan tashqari, bizning fikrimizcha, universitetda SMTni joriy etish istigbollari ko‘proq
yosh o‘qituvchilar va universitet xodimlari tomonidan ijobiy baholangan.

Respondentlarga “Sizningcha, respublikada oliy ta’limni isloh qilish jarayonlari OO‘Yuda
sifat menejmenti tizimini joriy etish bilan qanday bog‘liq?” degan savol bilan murojaat qildik.
Javoblar turlicha bo‘ldi: so‘rov ishtirokchilarining 36% “to‘g‘ridan-to‘g‘ri bog‘liqdir, chunki SMTni
amalga oshirish dunyo ta’lim standartlarining majburiy talabidir”, 22% “bir-biriga bog‘langan,
chunki SMTni joriy etish jahon hamjamiyatining oliy o‘quv yurtlariga talabidir va biz ham dunyo
oliy ta’lim makoniga integratsiyalashmog‘imiz zarur”, 13% “qisman bog‘liq, chunki SMT ta’lim
sifatini yaxshilashga imkon beradi”, “unchalik bog‘liq emas, chunki ta’lim sifati universitetdagi SMT
bilan uzviy bog‘lanmagan”, 6% “umuman bog‘liq emas” deya javob berishgan bo‘lsa, qolgan 1%
respondent esa javob berishga qiynalishgan. Respondentlarning ko‘pchiligi respublikada oliy ta’limni
isloh qilish jarayoni universitetda SMTni joriy etish bilan bog‘liq ekanligiga ishonchi komil.

Anketa so‘rovining asosiy savollaridan yana biri “Sizningcha, universitetdagi SMTdagi
“iste’molchilar ehtiyojini qondirish” nimani anglatadi? deb nomlangan bo‘lib, 41% respondent
“iste’molchilar yuqori malakali mutaxassislarga ega bo‘ladi”, 35% respondent “talaba, ota-onalar, ish
beruvchi, davlat sifatida iste’molchilar oliy ta’lim sifatiga e’tirozga ega emas”, 22% respondent “bu
igtisodiyot sohasidan olingan atama bo‘lib, ta’lim bilan bog‘liq bo‘lishi mumkin emas” deya javob
bergan, 2% respondent esa javob bermagan. Iste’molchi bugungi kunda universitet uchun uning
taqdiriga sezilarli ta’sir ko‘rsatishi mumkin bo‘lgan o‘ziga xos ko‘rinmas kuchni anglatadi.
Darhagqiqat, oliy ta’lim sohasi uchun SMTdagi iste’molchi ish beruvchi, davlat va umuman jamiyat,
shuningdek, talaba va uning ota-onasi sifatida tushuniladi. Respondentlarning 22% berilgan savolga
javob berar ekan, shubhasiz, oliy ta’limda “iste’molchi” atamasi qo‘llanilishi kerak, degan fikrga
qo‘shilmaganlar. Axir, ta’lim, o‘qitish, dunyoqarashni shakllantirish haqida gap ketganda, ushbu
jarayonlarni “iste’molchi” tushunchasi bilan bog‘lash qiyin. Bizning fikrimizcha, bu zamonaviy
sharoitda ta’lim xizmat sifatida talqin qilinishi bilan bog‘liq. Biroq, yuqorida biz bunday talqinni
mazmunli xususiyatlar bilan to‘ldirish kerakligini ta’kidlagan edik.

Respondentlarga “Sizningcha, universitetda SMTni joriy etishga qanday omillar salbiy ta’sir
ko‘rsatishi mumkin?” degan savol berdik va quyidagi javoblarni oldik: “universitetda SMTni joriy
qilish uchun oliy ta’lim tizimiga moslashtirilgan metodologiya yo‘q” —41%, “universitet rahbariyati
va xodimlarining SMT sohasida bilimlarining yetishmasligi” — 38%, “universitetning SMTni joriy
etishga tayyor emas” —56%, “universitet rahbariyati va xodimlari o‘rtasida uzviy aloganing yo‘qligi”
— 28%, “javob berishga qiynalaman” — 5%, “boshqa omillar” — 2%. Bu savolga javobda
mutaxassislarni biron bir omilni tanlashda cheklab qo‘yilmadi. Olingan ma’lumotlarni tahlil qilib,
yuqoridagi barcha omillar u yoki bu darajada universitetda SMTni joriy etishga ta’sir qilishi mumkin,
degan xulosaga kelishimiz mumkin. Universitetlarda SMT standartlarini bevosita qo‘llashda ma’lum
qiyinchiliklar mavjud, albatta. Ishlab chiqarish korxonalari uchun ishlab chiqilgan SMT standartlari
tizimi tegishli ta’lim sohasining o°‘ziga xos xususiyatlariga moslashtirilmagan va unchalik
rivojlanmagan. Yana shuni ta’kidlaymizki, ta’lim haqida gapirganda, bu ijtimoiy hodisaning mohiyati

va magqgsadini tushunish kerak. Uning natijasi texnik mahsulot emas yoki jonsiz narsa emas, balki
intellektual jihatdan tayyorlangan madaniy va ma’naviy jihatdan shakllangan shaxsdir.

Universitet rahbarlari va xodimlarining SMT bo‘yicha bilimga ega emasligi ham to‘siq
bo‘ladi. Universitet rahbariyati universitetda SMTni joriy etishning mazmuni, magsad va
vazifalaridan xabardor bo‘lishi va o‘zining sifat g‘oyalariga sodiqligini shaxsan ko‘rsatishi kerak.
Bundan tashqari, universitet xodimlari ham SMT haqida tasavvurga ega bo‘lishi kerak, chunki
bilimsizlik universitet xodimlari tomonidan yangi boshqaruv usullarini rad etishga olib keladi. Sifat
menejmenti tizimi tashqaridan kiritilmasligi kerak, u universitetda butun jamoa ishtirokida yaratiladi.

Respondentlarga “Universitetda SMTning joriy etilishi ta’lim sifatini yaxshilashga ta’sir
qiladimi?” degan savol bilan murojaat qilganimizda, ularning 10% “albatta ta’sir qiladi”, 31% “ta’sir
qiladi, chunki SMT iste’molchilarning ehtiyojlarini qondirishga qaratilgan”, 39% “faqat qisman ta’sir
qiladi, chunki ta’lim sifati fagatgina universitetda boshqaruv qanchalik samarali ekanligiga bog‘liq
emas”, 12% “ta’sir qilmaydi, chunki barcha jarayonlarni rasmiylashtirish va hujjatlashtirish ta’lim
sifatini yaxshilay olmaydi”, 7% “umuman ta’sir qilmaydi” deb belgilashgan bo‘lsa, qolganlar esa
javob berishga qiynalishgan.

Ta’lim sifati har kim tomonidan turlicha qabul qilinadi. Ba’zilar ta’limning asosiy sifati
iste’molchilar ehtiyojini qondirish, deb hisoblasa, boshqalari buni shakllangan kasbiy va umumiy
madaniy kompetensiyalarning mavjudligi, deb bilishadi. Ushbu maqolada biz aholining ta’lim
sifatiga munosabatini aniqlash magsadida o‘tkazilgan sotsiologik so‘rovlar ma’lumotlarini keltirdik.
Bizning so‘rovimiz ushbu konsepsiyaning ko‘p qirrali va ko‘p qiymatligini tasdiqladi. Bu
respondentlarning berilgan savolga bergan javoblarida ham o°z aksini topdi.

XULOSA

Oliy ta’lim jamiyatning iqtisodiy, ma’naviy va ijtimoiy rivojlanishining eng muhim
omillaridan biridir, chunki iqtisodiy va ijtimoiy o‘sishni jadallashtirish uchun mamlakatimizning
ilmiy va intellektual salohiyatiga tayanish zarur. Bu, o‘z navbatida, innovatsion iqtisodiyotni
rivojlantirish va jamiyatning ijtimoiy rivojlanishining sharti bo‘lib xizmat qilishi kerak .

Zamonaviy dunyoda muvaffaqiyatga erishish, global ta’lim makoniga kirish uchun oliy o‘quv
yurtlari yangi boshqaruv texnologiyalaridan foydalanish masalasini hal qilishlari kerak. Bu ularga
raqobatbardosh bo‘lish, faoliyati madaniyatini va samaradorligini oshirish imkonini beradi, bu esa
universitetning yanada rivojlanishi va farovonligiga xizmat qiladi.

Bugungi kunda universitetlarni boshqarishda turli xil yondashuvlar mavjud. Samarali
boshqaruv vositalariga sifat menejmenti tizimi kiradi, bu ta’lim sohasining o°ziga xos xususiyatlarini
hisobga olgan holda, shuningdek, oliy o‘quv yurtining mavjud an’analari va tajribasini hisobga olgan
holda universitetni innovatsion boshqarishning samarali elementi bo‘lib xizmat qilishi mumkin.

Bir qator SMT tadqiqotchilarining fikrlarini hisobga olish va to‘ldirish orqali faol faoliyat
metodologiyasi orqali sifat menejmenti tizimi tushunchasini quyidagicha aniglash mumkin: bu
universitet faoliyati parametrlarining belgilangan talablarga muvofiqligini ta’minlash uchun
xodimlarning o‘zaro munosabatlarini muvofiqlashtirish uchun mo‘ljallangan standartlarni ishlab
chiqish va ularning bajarilishini nazorat qilish orqali harakatlarni rasmiylashtirishdan iborat
boshqaruv vositasidir.

Oc‘tkazilgan tadqiqotlarni tahlil qilish oliy o‘quv yurtlarida sifat menejmenti uchun zarur
bo‘lgan quyidagi fundamental tamoyillarni shakllantirish imkonini berdi:

1. Sifat menejmenti ko‘p bosqichli bo‘lishi va uning asosiy tarkibiy qismi talabalarni
tarbiyalash va rivojlantirish bo‘lishi kerak. Bu tamoyil ta’lim sifatini aniqlashning turli usullaridan
(testlar, anketalar va boshqalar) foydalanishni o‘z ichiga oladi.

2. Sifatni boshqarish dasturlari tadqiqot va natijalar tahlilini o‘z ichiga olishi kerak. Natijalar
talqin qilinishi, tahlil qilinishi va saqlanishi kerak. Demak, sifat menejmenti kelajakda, vaqt o‘tishi
bilan farq qiladigan natijalar solishtirilganda ham foydali bo‘ladi.

3. Sifatni boshqarish dasturlari real bo‘lishi kerak. Ko‘rinib turibdiki, sifat menejmenti
ko‘zlangan maqsadlarga erishish nuqtai nazaridan real umidlardan boshlanishi kerak.

4. Oliy o‘quv yurtlarining maqsadlari uning resurslariga mos kelishi kerak.

5. Sifatni boshqarish natijalarining asosiy afzalligi shundaki, u boshqa yo‘l bilan mavjud

bo‘lmagan, ammo qaror qabul qilish uchun zarur bo‘lgan ma’lumotlarni taqdim etadi.

